
UGT-GALICIA CONSTITUE EN SANTIAGO O VINDEIRO MARTES A SUA AREA

DA MULLER

Redaccién.- UGT-Galicia vai constituir o vindeiro dia 26 en Santiago a stia Area
da Muller nun acto no que participaran preto de 100 persoas e no que interviran a
vicesecretaria xeral de UGT, Cristina Antofianzas; a secretaria de Igualdade de UGT-
Galicia, Trinidad Campos; a secretaria xeral da federacion galega de Servizos Pu-
blicos, Irene Martinez; e a secretaria xeral de UGT-Compostela-Barbanza, Marisa

Rodriguez.

Esta area convertirase nun punto de encontro, traballo e debate do Sindicato
para analizar, estudar e elaborar propostas ao redor das politicas de igualdade. En
definitiva, preténdese fomentar a participacion de todas as persoas que forman parte
do Sindicato, asi como da sociedade en xeral, nos traballos necesarios para al-
canzar a igualdade real e efectiva entre homes e mulleres.

UGT CONSIDERA QUE, COAS ELECCIONS AO PARLAMENTO EUROPEO AS PORTAS, E O MOMENTO DE TRABALLAR
NAS POLITICAS QUE AFECTAN AS PERSOAS: UNHA POLITICA INDUSTRIAL VERDE QUE XERE EMPREGO, POLITICAS EN
MATERIA DE VIVENDA E POLITICAS DE IGUALDADE
UGT PARTICIPA NO ENCONTRO INTERNACIONAL “O FUTURO DO TRABALLO
E O DIALOGO SOCIAL” QUE SE CELEBRA EN SANTIAGO NO MARCO DA

PRESIDENCIA ESPANOLA DA UE

Na sua intervencion, Pepe Alvarez avogou porque se mantefia a aposta polas politicas sociais europeas destes
ultimos tempos pero pon enriba da mesa a UE deberes para seguir traballando en materia de igualdade, salario
minimo ou pensioéns, acompanado todo dunha politica econémica que garanta o piar social europeo

Redaccién.- UGT esta a participar no
encontro internacional “O futuro do traballo
e o didlogo social”, unha cita organizada en
Santiago no marco da Presidencia espa-
fola da UE, na que ao longo deste xoves e
no dia de hoxe o Goberno de Espafia,
xunto cos seus homologos europeos e 0s
interlocutores sociais do continente abordan
os desafios que afronta 0 mundo laboral e
0 seu encaixe na futura axenda social da
UE.

Este xoves o secretario xeral de UGT,
Pepe Alvarez, interviu na reunion tripartita
“Cara unha nova axenda social europea
dende o didlogo social’. Neste foro desta-
cou a forza do dialogo social como ese ele-
mento que permite a participacion perma-
nente da sociedade na gobernanza do pais
ou a concertacion no caso das relacions en-
tre os axentes econdmicos e sociais, mais
alé das citas electorais cada catro anos.
Neste senso, insistiu en que a UE ten un
camifio longo por percorrer para darlle aos
sindicatos europeos mais espazo de dia-
logo e concertacion coa propia Comision.

Tamén reflexionou
sobre a proxima cita elec-
toral da UE, dentro de
nove meses vaise reno-
var o Parlamento e é o
momento de pensar nas
politicas que afectan di-
rectamente as persoas
para que a cidadania
vote porque sinte como
propias as politicas que
se van adoptar no Parla-
mento europeo. Neste
senso, considera que hai
que apostar pola politica
industrial verde que xere empregos de ca-
lidade e desatascar as politicas de vivenda
e igualdade.

Tamén recofieceu que hoxe chégase a
esta reunion despois de que a UE tefa
desenvolvido mais nos ultimos anos as po-
liticas sociais, sobre todo, despois da crise
da COVID e pola flexibilidade da propia go-
bernanza do Executivo da UE que esta a
favorecer o desenvolvemento do piar social
europeo fronte as politicas de austeridade

Tripertite meeting: "Working towards a new European
labour agenda based on social dialogue’

do pasado que s6 trouxeron dor e fracaso.
Aposta por seguir traballando nesta lifia,
non volver as politicas de austeridade e
seguir traballando en materia de igualdade,
salario minimo ou sistema de pensions e fa-
cer todo isto cunha politica econdémica que
o sustente.

Ao longo do dia de hoxe unha delega-
cion de UGT-Galicia mantera unha xun-
tanza co comisario europeo de Emprego e
Dereitos Sociais, Nicolas Schmit.

" XUNTA DE GALICIA
:*: CONSELLERIA DE CULTURA, EDUGACION

E OADENACION UNIVERSITARIA

UGT XusTizA DENUNCIA QUE O REXISTRO CIVIL DE SANTIAGO ATOPASE

AO LiMITE DO COLAPSO POLA FALTA DE PERSOAL

Redaccién.- UGT Xustiza denuncia a
situacion que esta a atravesar o Rexistro Ci-
vil de Santiago, ao limite do colapso polas
carencias en materia de persoal. Asi, a Di-
reccion xeral de Xustiza suprime o Unico re-
forzo que foi nomeado no mes de xullo e
discrimina ao Rexistro Civil de Santiago
respecto aos do resto de Galicia de simila-
res caracteristicas sociais e poboacionais,
colocandoo ao bordo do afundimento.

O Rexistro Civil de Santiago conta uni-
camente con cinco funcionarios para aten-
der a un partido xudicial de 158.385 habi-
tantes. Tras a posta en marcha este veran
da nova aplicacion informatica do Rexistro
Civil DICIREG, o traballo aumentou consi-
derablemente debido a que tamén segue
en funcionamento a anterior aplicacién (IN-
FOREG), o que supdn en moitos casos
tramites mais confusos e unha continua
transferencia de datos dunha aplicacién a
outra.

En comparacion con outros Rexistros
Civis de parecidas caracteristicas sociais e
poboacionais, o de Santiago de Compos-
tela é o que soporta maiores cargas de tra-
ballo co mesmo nimero ou menos funcio-
narios. Asi, por exemplo, o Rexistro Civil de
Ourense ten 6 funcionarios para un partido
xudicial de 158.184 habitantes. E dicir, un
funcionario mais cos mesmos habitantes. O
Rexistro Civil de Pontevedra ten os mes-
mos funcionarios que o de Santiago pero o
partido xudicial ao que atende é conside-
rablemente mais pequeno, xa que conta
con 113.875 habitantes (case 45.000 me-
nos que Santiago). O mesmo ocorre con
Lugo que tamén ten 5 funcionarios e un
partido xudicial de 124.672 habitantes

(34.000 menos que Santiago).

Ademais, o Rexistro Civil de Santiago
de Compostela soporta unha carga de tra-
ballo maior debido a que a sua area sani-
taria abarca cidades e pobos das catro pro-
vincias (en 2022 inscribironse 3.000
defunciéns), o que non ocorre en ningun
outro Rexistro Civil de Galicia.

Como consecuencia da saturaciéon de
traballo, as citas para obter a nacionalidade
e as citas para a celebracion de matrimo-
nios sofren atrasos de varios meses, asi
como as certificacions pola lei de memoria
e os tramites de incapacidades e tutelas,
polo que moitos usuarios chaman deses-
perados ao Rexistro por causa do atraso e
acaban acudindo ao notario e pagando
para realizar os actos.

Apesar de que alguns dos funcionarios
do Rexistro Civil de Santiago non chegaron

a pedir vacaciéns e que van traballar fora
das quendas do seu horario laboral para ali-
viar o atraso, e que, de forma excepcional,
0 servizo comun de apoio dos xulgados
cedeulles un funcionario para que lles
axude, é imposible que co actual persoal
pdidase sacar adiante a carga de traballo
que este Rexistro soporta. Ante todo isto, a
Direccién xeral de Xustiza fai oidos xordos
e volve discriminar a Santiago na prestacion
dun servizo publico esencial para a cida-
danial, retirandolle o Unico reforzo que tifa
e que durou tres meses.

UGT-Xustiza esixiu e esixe o
mesmo trato para todos os partidos xu-
diciais e no caso de Santiago de Com-
postela é urxente terminar coa discri-
minacion que sofre, polo que urxe
proceder inmediatamente ao aumento
do persoal se non se quere que o ser-
vizo publico do Rexistro Civil esborra-
llese neste partido xudicial.

FOLGA EN TELEPERFORMANCE E MOBILIZACION NA CORUNA ANTE O
ANUNCIO DO DESPEDIMENTO DE 38 PERSOAS DO CENTRO HERCULINO

Redaccioén.- As traballadoras e tra-
balladores de Teleperformance mobili-
zaronse o pasado luns fronte a sede de
Vodafone, na Coruia, coincidindo coa
xornada de folga de 24 horas, en de-
fensa dos postos de traballo.

Lembrar que Teleperformance pre-
tende despedir a 310 traballadores e
traballadoras, 38 no centro da Corufia
que xa ven sufrindo unha merma de
persoal moi significativa nos ultimos
anos.

Precisamente, dende FeSMC UGT
denunciase que a empresa propon
mais de 300 despedimentos en toda

Espafia ao mesmo tempo que se co-
fAece que esta a duplicar os seus be-
neficios nos ultimos anos. Entén, o Sin-
dicato preguntase se pretende ampliar
ainda mais a marxe de beneficios em-

presariais a costa de postos de traba-
llo. Nas reunions mantidas ata o de
agora coa empresa as propostas por
parte da mesma para encauzar o con-
flito estan a ser nulas.

RETOMANSE AS MOBILIZACIONS EN DEFENSA DOS POSTOS DE TRABALLO
NO AVELINO MONTERO EN PONTEVEDRA

Redaccion.- Xa que a Conselle-
ria de Politica Social e Xuventude
segue a manter a proposta de modi-
ficacion da relacién de postos de tra-
ballo no Avelino Montero en Ponte-
vedra, os traballadores e
traballadoras do centro de menores
decidiron retormar as mobilizaciéns
en defensa dos seus postos de tra-
ballo e para dicir non a privatizacion.

Dende o comezo das mobiliza-
cidons os traballadores e traballado-
ras do centro non recibiron ningun
tipo de resposta por parte da Xunta
que esta a actuar en contra dos cri-
terios dos colexios profesionais e, in-
cluso, dos datos das memorias
anuais das propias fiscalias, da de
Pontevedra e da de Galicia.

Os traballadores e traballadoras

do centro tamén denuncian a parali-
zacion das obras que se estaban a
acometer no mesmo, sendo un indi-
cador mais da deixadez coa que esta
a tratar a Conselleria a este centro.

A creacién de equipos na xefa-

tura de Vigo non pode ser a excusa
para desmantelar o centro de Ponte-
vedra. A Conselleria ten cauces or-
zamentarios suficientes para facer o
reforzo de Vigo sen que isto tefia que
supofier o desmantelamento de Pon-
tevedra.

A SANIDADE PRIVADA DA PROVINCIA DA CORUNA MOBILiZASE POR UN

CONVENIO DIGNO

Redaccion.- Os traballadores e tra-
balladoras da sanidade privada da pro-
vincia da Corufia abriron un calendario de
mobilizaciéns para demandar un conve-
nio digno para o sector.

Este mércores tivo lugar a primeira
mobilizacion, unha concentracion fronte
ao Hospital Quirén na Coruia. O dia 27 a
concentracion sera fronte a La Rosaleda,
en Santiago; o dia 4 de outubro, no Car-
dona de Ferrol; e 0 11 no Modelo na Co-
runa.

As negociaciéns do convenio remon-
tanse a decembro de 2022 cando UGT,
xunto con CIG e CCOO, propuxeron unha
reducion do total de horas a 1.720; que
non se tocase o 5% do salario base nos
trienios; que non se tocase o cobro do
100% no caso de baixa; e que os domingos

se pagasen con 30 euros; asi como a ne-
cesidade de actualizar as taboas salariais.

Pola suia banda, a patronal négase a
baixar das 1.792 horas anuais; en canto
aos trienios, limitase a unha cantidade
fixa; pretende reducir o cobro nos tres

primeiros dias das baixas; e négase a
pagar os domingos.

Ante esta situacion de bloqueo, os
traballadores e traballadoras arrancan
cun calendario de mobilizaciéns en de-
manda dun convenio digno.

PERSOAL DE URXENCIAS DO ALVARO CUNQUEIRO EVITA O INTENTO DE

SUICIDIO DUNHA PACIENTE

Redaccion.- Dous vixiantes de se-
guridade e un celador do servizo de
urxencias do Alvaro Cunqueiro evita-
ron o intendo de suicidio dunha doente
que saiu deste servizo claramente al-
terada cara o viaducto da autoestrada
que se atopa a poucos metros do cen-
tro. Inmediatamente, o persoal de se-

guridade, xunto co celador, foron tras
ela e conseguiron reducila e evitar asi
males maiores.

Recoiiecer a profesionalidade

Dende FeSMC-UGT-Vigo recofé-

cese o traballo destes profesionais que
dia a dia tefien que enfrontarse a si-
tuacions especialmente dificiles nos
centros sanitarios e que estan a de-
mostrar a sua profesionalidade e pre-
paracion a hora de xestionar situacions
especialmente complexas como a
acontecida o pasado domingo en Vigo.

Os TRABALLADORES E TRABALLADORAS DO NAVAL DE VIGO DIN “NON”’ A

MAIS MORTES

Unha nova morte no sector provoca a convocatoria dun paro, unha manifestacion e se lle esixe a Xunta a
convocatoria urxente da mesa do naval para analizar a sinistralidade no sector

Redaccién.- Os traballadores e traba-
lladoras do naval de Vigo protagonizaron
este xoves unha xornada de paro e unha
manifestacion polas ruas de Vigo, dende
Armoén ata a Inspeccién de Traballo, para
berrar que xa non mais mortes no traballo,
despois de que este mércores falecese no
estaleiro de Armon un traballador cando
ainda non facia un ano que en Cardama
perdera a vida outro traballador.

Dende UGT FICA Vigo denuinciase que
detras disto estan as condiciéns laborais e
a falta de compromiso por parte da Xunta e
a Inspeccion que desoen as denuncias que
se fan neste senso.

Este sector padece precarizacion, sub-
contratacion, ritmos de traballo elevados,
falta de politicas e investimentos en mate-
ria de prevencion e xornadas abusivas. E
todo isto esta detras da sinistralidade. E
todo isto & denunciado dun xeito reiterado
polos representantes dos traballadores
pero sen reposta nin por parte da Xunta nin
dos empresarios do sector.

Nestes ultimos anos estase a compro-
bar como pretende impofierse un novo mo-
delo de traballo no sector, que € o sistema

empregado en Armon, e
tratase dun modelo sub-
vencionado pola Adminis-
tracion, sen ningun tipo de
control sobre as condicions
de traballo en materia de
seguridade e empeorando
as condiciéns laborais en
xeral con medidas como a
retirada das maquinas de
café e de auga; implanta-
cion da xornada partida
obrigando as auxiliares a
adaptarse ao seu horario,
reducindo o seu cadro de
persoal e favorendo a sub-
contratacién ata permitir, in-
cluso, segundas a terceiras
linas de subcontratacion, o
que incide negativamente
na coordinacion das actividades de pre-
vencion.

O naval, como sector de alto risco, ten
que apostar por unha industria auxiliar forte
con capacidade preventiva.

Ademais, dende UGT FICA Vigo
lémbrase que lévase xa moito tempo
solicitando a reunién da mesa do na-

val, na que se deben abordar todos
estes temas, pero sen resposta por
parte da Xunta. Pero, como non se
pode agardar a que faleza outro tra-
ballador mais, se a Administracion
galega non convoca en 15 dias esta
mesa, UGT, xunto con CCOO e CIG,
anuncian folga no sector ata que non
se resolva o debate sobre o modelo
do sector naval da Ria de Vigo.

HAI QUE AVANZAR CARA UNHA MOBILIDADE SEGURA E SOSTIBLE

Redaccion.- O sindicato simase, un ano
mais, & campania, impulsada pola Comision
Europea, que vai dirixida a sensibilizar sobre
0s beneficios asociados ao uso de modos de
transporte mais sostibles .

Segundo a estatistica de accidentes de
traballo do Ministerio de Traballo e Economia
Social, en 2022 rexistraronse 73.522 acci-
dentes laborais de trafico, dos que 236 foron
mortais. Durante a xomada laboral produci-
ronse 22.974 (un 11,4% mais, respecto a
2021), 104 deles mortais (un 4% mais res-
pecto ao ano anterior).

Ademais, 50.548 accidentes laborais de
tréfico producironse no traxecto de casa ao
traballo, experimentando un aumento do 13%.
Destes accidentes, 132 tiveron resultado mor-
tal, aumentando nun 13,8% respecto a 2021.

As mulleres presentan un maior nimero
de accidentes in itinere que os homes, xa se-
xan de trafico ou por outras causas, por exem-
plo, en 2022 o 53% dos accidentes de traba-
llo in itinere ocorreron entre mulleres. Segundo
a secretaria de Saude Laboral de UGT, Ana

Garcia de la Torre, ‘isto pode vir derivado de
que as mulleres experimentan unha maior
dobre presenza, traballo-fogar, e ademais tra-
ballan con maior frecuencia a tempo parcial,
polo que necesitan mais dun traballo para
chegar a fin de mes, o que implica un maior
numero de desprazamentos’.

Asi mesmo, lembrou que ‘o risco de suffir
un accidente laboral de trafico, xa sexa in iti-
nere ou in misién, debe ser tido en conta a
hora de realizar a avaliacién de riscos. En
funcién do resultado da devandita avaliacion,
deberanse aplicar as medidas preventivas
necesarias para evitar que cheguen a produ-
cirse estes accidentes, por exemplo, o tele-
traballo, naqueles postos onde sexa posible,
€ unha boa medida para evitar despraza-
mentos ademais de contribuir a reducir os
impactos medio ambientais’.

Por outra banda, nos traballos que impli-
quen a conducion de vehiculos durante a xor-
nada laboral, por exemplo condutores ou re-
partidores, & parte do risco de sufrir un
accidente de trafico, deberase avaliar a pre-
sion de tempo, o control & persoa traballadora

a través de dispositivos GPS ou similares e a
carga de traballo, entre outros factores orga-
nizacionais. Neste sentido, a secretaria de
Saude Laboral de UGT apuntou que ‘unha
alta carga de traballo ou os axustados prazos
de entrega, poden provocar que estas per-
soas traballadoras sufran mais accidentes la-
borais de trafico’.

Aformacion e informacion en materia de
seguridade viaria para persoas traballadoras
como parte dos plans formativos empresariais
en materia de prevencion de riscos laborais
térnase esencial dada a alta sinistralidade.

Como medidas complementarias para a
reducion dos accidentes laborais de trafico,
Ana Garcia de la Torre pediu ‘que se negocien
cos representantes das persoas traballadoras,
plans de mobilidade adecuados”. O diagnos-
tico da mobilidade na empresa e a analise dos
accidentes, tanto in itinere como in misién,
son esenciais para acordar e implantar as
medidas preventivas adecuadas. Estes plans
de mobilidade deberan revisarse periodica-
mente para adaptalos aos diferentes cam-
bios que puidesen xurdir.

O CoNsELLO DA UE INVITA AOS ESTADOS MEMBROS A RATIFICAR O

ConvENIO 190 pA OIT

A Presidencia espanola conseguiu desbloquear a situacion en torno ao Convenio 190 da OIT, que protexe ds
mulleres fronte ao acoso e violencia no lugar de traballo

Redaccioén.- Alguns Estados membros
que non queren ratificar o Convenio opu-
xéronse ao proxecto de decision proposto
pola Comision Europea a principios de
2020 e afirmaron que se verian obrigados
a ratificalo unha vez que se adoptase a de-
cision do Consello. Isto creou un punto
morto e mesmo aqueles Estados membros
que querian ratificar o Convenio afirmaron
que non podian seguir adiante porque o
Consello non dera luz verde.

A Confederacién Europea de Sindica-
tos (CES, da que UGT é socia fundadora)
dirixira varias cartas as Presidencias do
Consello e &8 Comisién, pedindo que se pu-
xese fin ao estancamento no Consello e
avogando porque os Estados membros ra-
tificasen a Convencion canto antes.

O Consello, finalmente, adoptou unha
decision revisada. A decision “convida” (en
lugar de “autoriza”) aos Estados membros
a ratificar o C190 da OIT, estipulando que
as competencias da UE “poderan exer-
cerse a través da intermediacion dos Esta-

dos membros”.

Isto significa que todo Estado
membro que desexe ratificar o
Convenio € libre de facelo. Con
todo, os Estados membros que
non queiran ratificalo non tefien
que facelo, mesmo se algunhas
partes do Convenio afectan as
competencias da UE.

Unha vez que a decisién do
Consello recibe o consentimento
do Parlamento Europeo, os Estados mem-
bros xa non poden alegar que non poden
ratificala debido a unha falta de “autoriza-
cién” do Consello.

Proximos pasos

Seguiremos comprobando a decision
actual do Consello en canto as suas impli-
cacions legais e calquera cambio no al-
cance da ratificacion para os Estados mem-
bros. Tamén estaremos en contacto co

Parlamento Europeo, xa que os eurodepu-
tados deben dar o seu consentimento a
decision do Consello para que entre en vi-
gor.

A vicesecretaria xeral de UGT partici-
para o proximo mes en Viena no Comité de
Mulleres da CES nos debates sobre as ac-
cions que debemos seguir adoptando as or-
ganizacions sindicais, para que este Con-
venio que protexe as mulleres fronte ao
acoso no lugar de traballo sexa un feito no
maior numero de Estados membros.

UNHA LOITA DECIDIDA CONTRA A BRECHA SALARIAL

Con motivo do Dia Internacional da Igualdade Salarial da ONU, que se celebrou o 18 de setembro, UGT, como
organizacion membro da Confederacién Sindical Internacional (CSl), celebra unha serie de éxitos de sindicatos

de todo o mundo na stia campana para erradicar a brecha salarial de xénero

Redaccién.- O informe da CSI: Accién
sindical para promover a igualdade salarial
por un traballo de igual valor incltie estudos
de casos de Chile, Islandia, Ilanda, Israel,
Xapon, Mauricio, Nova Zelandia, Peru e o
Reino Unido, onde os sindicatos recorreron
ao dialogo social, as campanas e & nego-
ciacion colectiva para conseguir leis, politi-
cas no lugar de traballo e convenios colec-
tivos positivos.

No Dia da Igualdade Salarial 2023, o
secretario xeral en funciéns da CSI, Luc
Triangle, interveu no marco dun evento de
alto nivel da Coalicion Internacional para a
Igualdade Salarial (EPIC), onde sinalou que
‘a CSI foi membro da EPIC desde a sua
fundacién por parte da Asemblea Xeral da
ONU en setembro de 2017. Durante todo
este tempo lograronse moitas cousas, pero
0s progresos estanse estancando’.

‘O principal obxectivo & acelerar o ritmo
de eliminacién da brecha salarial de xé-
nero para lograr a igualdade de remunera-
cién por un traballo de igual valor antes de
2030, unha das metas do Obxectivo de

Desenvolvemento Sostible 8. E,
asi mesmo, un punto fundamen-
tal para o Novo Contrato Social,
que reclama salarios xustos, en
particular salarios minimos vitais,
empregos de boa calidade e res-
pectuosos co clima, asi como
igualdade e inclusién para todos’.
Por iso, asegurou que ‘non nos li-
mitados a solicitar a creacion de
575 milléns de postos de traballo:
0s empregos deben ser ademais
decentes, e é preciso que se for-
malicen 1.000 milldns de empregos infor-
mais, onde as mulleres estan sobrerrepre-
sentadas’.

Ademais, afirmou que ‘un gran paso
nesta direcciéon seria investir moito mais
nos coidados, como sinala o noso informe:
Implantar a economia do coidado: sindica-
tos en accion en todo o mundo. A OIT cal-
cula que investir na atencion infantil univer-
sal e nos servizos de coidados de longa
duracion permitiria xerar 280 millons de
empregos de aqui a 2030, aumentaria a
taxa de emprego das mulleres nun 78% e

lograria que 0 84% destes empregos fosen
formais’.

‘Resulta alentador constatar o labor que
tantos sindicatos estan a levar a cabo en
todo o mundo en favor da igualdade de re-
muneracion por un traballo de igual valor.
Xa é hora de que todos os gobernos do
mundo fagan 0 mesmo’, considerou.

En Espafa, a pesar dos avances legais
en materia de igualdade retributiva, froito do
didlogo social, a brecha salarial ainda se si-
tda no 18,4%.

